
ذیابیطس کے علاج میں مدد کے لیے آپ کو ذیابیطس کی سروس کو ریفر کیا گیا ہے۔
ہم سمجھتے ہیں کہ ذیابیطس کی تشخیص بعض لوگوں کے لیے پریشان کن اور مشکل ہو سکتی ہے۔
یہ کتابچہ آپ کو ہماری سروس کا بہتر طریقے سے فائدہ اٹھانے اور فراہم کردہ نگہداشت سے مستفید ہونے میں مدد کے لیے تیار کیا گیا ہے تاکہ آپ کا علاج کا سفر آسان ہو۔
براہ کرم اس کتابچے کو غور سے پڑھیں۔

ذیابیطس کیا ہے؟
ذیابیطس ایک ایسا مرض ہے جس میں ہمارا جسم انسولین کی کمی کے باعث خون میں شوگر (گلوکوز) کی مقدار کو کنٹرول کرنے میں ناکام رہتا ہے۔ ذیابیطس کی دو اہم اقسام ہیں:
• ٹائپ 1 ذیابیطس – یہ اس وقت ہوتا ہے جب آپ کا جسم انسولین نامی ہارمون پیدا کرنے میں ناکام ہوتا ہے، جس کی وجہ سے خون میں شوگر کی مقدار بڑھ جاتی ہے۔
• ٹائپ 2 ذیابیطس – یہ اس وقت ہوتا ہے جب جسم یا تو مناسب مقدار میں انسولین نہیں بناتا یا انسولین مؤثر طریقے سے کام نہیں کرتی۔ اگر اس کا صحیح طریقے سے علاج نہ کیا جائے، تو اس کے باعث گردے کی بیماری، آنکھوں کو نقصان، پاؤں کے مسائل، فالج، اور دل کے دورے جیسے صحت کے سنگین مسائل پیدا ہو سکتے ہیں۔
عام علامات:
•	بہت زیادہ تھکن محسوس کرنا
•	مسلسل پیاس لگنا
•	دھندلا نظر آنا
•	ران کے بالائی حصے میں خارش ہونا
•	بار بار پیشاب آنا، خاص طور پر رات کے وقت
•	زخم یا چوٹ کا دیر سے ٹھیک ہونا

آپ کی ذیابیطس کی اپائنٹمنٹ
آپ کے مرض پر قابو پانے کے لیے ضروری ہے کہ آپ اپنی اپائنٹمنٹ کے لیے تشریف لائیں۔ اس سے آپ کو اپنے جی پی (GP) اور ذیابیطس اسپیشلسٹ ٹیم کے ساتھ کام کرنے کا موقع ملتا ہے تاکہ آپ اپنی صحت کا خیال رکھ سکیں۔


ذیابیطس کی اسپیشلسٹ نرسز کا کردار:
ہماری نرسیں آپ کو ذیابیطس کو بہتر طریقے سے سمجھنے اور اس کی مؤثر نظم کاری کے لیے تعلیم فراہم کرتی ہیں تاکہ پیچیدگیوں کے خطرے کو کم کیا جا سکے۔ ہم آپ کو اپنے علاج کے متعلق منصوبہ بندی کے بارے میں باخبر فیصلے کرنے میں بھی مدد فراہم کرتے ہیں۔
اپائنٹمنٹس:
باقاعدگی کے ساتھ اپنی اپائنٹمنٹ پر آنے سے آپ کو ماہرانہ ٹیم کے ساتھ اپنی صحت کے متعلق خدشات پر بات کرنے کا موقع ملتا ہے۔ اگر آپ کو مترجم کی ضرورت ہے، تو براہ کرم ہمیں پہلے سے اطلاع دیں تاکہ ہم آپ کے لیے انتظام کر سکیں۔
اپائنٹمنٹ کی منسوخیاں:
اگر آپ اپنی اپائنٹمنٹ پر نہیں آ سکتے، تو براہ کرم 3 سے 5 دن پہلے ہمیں اطلاع دیں تاکہ آپ کی جگہ کسی اور مریض کو دی جا سکے۔
اگر آپ مسلسل دو اپائنٹمنٹس سے غیر حاضر رہتے ہیں، بشمول منسوخ شدہ اپائنٹمنٹ کے، تو آپ کو ہماری سروس سے فارغ کر کے واپس آپ کے جی پی کو ریفر کر دیا جائے گا۔ ضرورت پڑنے پر، آپ کا جی پی آپ کو دوبارہ ریفر کر سکتا ہے۔
For more information, visit:
More information on Diabetes can be found at 
Diabetes.org.uk
www.wellnewham.org.uk 
Search; diabetes
Contact Information
Our Address: - Diabetes Unit, Shrewsbury Road Health Centre, Shrewsbury Road; London, E7 8QP.
Tel: 02079093624; Monday to Friday during working hours (9.00 am- 4.30 pm).
Bus Route: Buses 238, 325 and 376, Bus Stops M or S on Plashet Road.
Nearest Train station: East Ham Station (District and Hammersmith & City Line).  
Walking distance: Approximately 7- 10 minutes from the station.
No parking available inside the premises.

